


 

 



 

 



 

Protokoll frå Barn og unges 

kommunestyre 04. November 2015 

kl 09.00 – 12.40 

Kommunestyresalen, Hå rådhus 

 

Representantar som møtte: 

Bø skule:    

Vetle Eriksen, Jon Salte, Erik Sunde 

Høyland skule:  

Marta Rimestad, Sandra Katrin Kvitvær, 

Ida Reve 

Motland skule:  

Mathias Severson, Liv Ingrid Haveland, 

Markus Emil Østby 

Nærbø ungdomsskule:   

Emilie Lode, Ida Risa, Karl Refsnes 

Ogna skule:  

Emma Frausing, Jonas Sveinsvoll, Daniel 

Helleren  (5. – 7. trinn) 

Ann Kristin Hadland, Noah Ueland, Steinar 

Aareskjold (8. – 10.trinn) 

Tryggheim ungdomsskule:  

Rebecca Svensen, Magnar Grødem, Asle 

Dyngeland 

Varhaug skule :   

Nikolaj Mijatovic, Hanna Lode, Ingeborg 

Lye Skretting 

Varhaug ungdomsskule:    

Magnus Berge Galtvik, Helle 

Skrettingland, Live Skrettingland 

Vigre skule:  

Sindre Stokkeland, Lisa Slettebø, Willow 

Walker 

Vigrestad storskule:  

Jone Risa, Ronja Jensen Nærland, Marte 

Vold  (5. -. 7. trinn) 

Katrine Vigrestad, Eline Vold, Maren 

Pommeresche Knudsen (8.-10. trinn) 

 

Kommunestyrepolitikarar som møtte: 

Jonas Skrettingland, Kristeleg folkeparti 

Mons Skrettingland, Høgre  

Olaus Trygve Bjuland, Kristeleg folkeparti  

Tone Elin Berge, Arbeiderpartiet  

Svein Arve Nygård, Framstegspartiet 

Sveinung Lode, Senterpartiet   

Trond Knutsen, Nærbølista 

Frå administrasjonen møtte: 

Rådmann Anne Berit Berge Ims 

Waldemar Pettersen, kommunalsjef 

opplæring og kultur 

Markus Bjørnseth,personal- og 

organisasjonssjef 

Bente Iversen økonomisjef 

Trond Sunde, skulesjef 

Marianne Espedal Boge, leiar politisk 

sekretariat 

Arne Birkeland, eigedomsjef 

 

Velkommen ved rådmann og ordførar 

Ordførar Jonas Skrettingland ønska 

velkommen til det andre Barn og unges 

kommunestyre i Hå kommune.  

Namneopprop.  Alle møtte.  

Møtet er sett.  Innkalling vart godkjent. 

Ordføraren orienterte om kommunestyret 

si rolle.  Politikarane bestemmer korleis 

penger skal brukast, kva som skal byggast 

etc. Politikarane er valde for fire år, og kan 

skiftast ut etter denne perioden.  



 

Rådmannen orienterte om 

administrasjonen og dei tilsette i 

kommunen.  1700 menneske arbeider i 

kommunen fordelt over 1300 årsverk. 

Rådmannen og dei andre tilsette er tilsett, 

og skiftast dermed ikkje ut etter 

kommunestyrevalg. 

Band frå kulturskulen spelte  Knocking on 

heaven’s door (Bob Dylan) og  Paradise 

city (Guns ‘n roses). 

 

Presentasjon ved ungdomsrådet.  

Marte Skretting, Marie Rugland og Mads 

Vigre forklarte kva Ungdomsrådet er og 

kva dei driv med. Ungdomsrådet er 

stemme for ungdom i Hå. Vi diskuterer 

aktuelle saker for  ungdom. Vi er på 

Instagram og Facebook. Det er 2 

representantar frå kvar skule, vi har møter 

på rådhuset og sekretæren vår er Gjertine 

Hognestad. 

Vi har gjennomført prosjekt om  valget  for 

å oppfordra ungdom til å bruke 

røysteretten. Har og jobba med 

kommunesamanslåing,. 

Ungdomsrådet arranger 

kanonballturnering 20. november, fra 8. 

klasse.  

 

 

 

Helsing frå Kommunestyrerepresentant 

Olaus Trygve Bjuland  

Han er yngste kommunestyremedlem 

denne perioden. Han innleia om sitt 

engasjement:     

Ta mobbinga på alvor.   

16000 – 17 000 blir mobba dagleg her til 

lands. 70 000 blir mobba i løpet av året.   

Odin si historie.   

Kva kan vi (elevane) gjere?   

- Oppfør deg på nett og mobil slik du vil 

andre skal oppføre seg mot deg.   

- Ver ein god venn.   

- Sei frå.   

- Engasjer deg! 

 

Endring til dagsorden 

Ordføraren hadde ein endring til 

dagsorden: Vi behandlar fyrst sak 1, så 

sak 3 og til sist sak 2. 

 



 

Saksnummer 001/15, Barn og unges 

kommunestyre 04.11.2015 

Saksbehandlar: Anita Heggheim 

Sak – journalpost: 15/2093 – 15/28258 

Innspel frå elevråda 

Bakgrunn for saka: 

Elevråda har fått følgande spørsmål frå 

kommunen: 

- Kva er mobbing? 

- Kva kan du gjere for å forhindre 

at nokon blir mobba? 

- Kva kan skulen og kommunen 

gjere for å forhindre at nokon 

blir mobba? 

 

Desse innspela har kome inn: 

 

1. Bø skule 

Kva er mobbing?  v/Jon Salte 

Plaging over lengre tid, fysisk, med ord 

eller digitalt/ på nett. 

Kva kan du gjere for å hindre at nokon 

blir mobba? 

- Gje beskjed til ein vaksen. 

- Gje beskjed til mobbaren om å 

slutte om du ser nokon bli mobba. 

- Den som blir mobba kan gje 

beskjed sjølv. 

- Ikkje prøve å tøffe seg for andre. 

- Seie «STOPP!» 

- Ha ei gruppe for dei som blir 

mobba 

- Viss du mobbar, bør du tenke 

korleis det var om det var deg. 

Kva kan skolen og kommunen gjere for 

å hindre at nokon blir mobba?    

v/ Eirik Sunde 

- Meir vakter der elevane er. 

- Lærarar kan halde utkikk om dei 

mistenker eller har fått beskjed om 

at nokon blir mobba 

- Antimobbedag 

- Raud mobbeknapp på skulen si 

heimeside 

- Strengare straffar for mobbing, t.d. 

gjensitting. 

- Overvåkingskamera med skilt om 

det er ein plass det er mykje 

mobbing. 

 

2. Høyland skule 

Kva er mobbing? v/  Marta Rimestad 

Å mobbe er å plage andre over tid. Me har 

både fysisk og psykisk mobbing. 

Kva kan du gjere for å forhindre 

mobbing? 

Det er viktig å seia ifrå til ein vaksen som 

ein stoler på, om ein ser mobbing eller vert 

utsett for mobbing sjølv. 

Kva kan skulen og kommunen gjera for 

å forhindre at nokon blir mobba? 



 

Kommunen kan leggja til rette for at ikkje 

bare skulane er flinke på å snakke om 

mobbing, men også lag og foreningar som 

ungane går på i fritida.  

 

3. Motland skule 

Kva er mobbing?   v/Mathias Severson 

- Mobbing er når du snakkar stygt 

om andre 

- Mobbing er vald som slag og spark 

- Mobbing  er kviskring 

- Mobbing er stygge blikk 

- Mobbing er utestenging 

- Mobbing er når du snakkar stygt til 

andre 

- Mobbing er erting og plaging som 

gjentek seg gong på gong, og som 

skjer over lengre tid. Dei som 

mobbar er på ein måte sterkare 

enn den som blir mobba. Den som 

blir mobba får vondt inni  rrang 

føler seg ikkje like mykje verd. 

Kva kan du gjere for å forhindre 

mobbing?  v/Liv Ingrid Haveland 

- Eg kan be dei som mobbar stoppe 

- Eg kan fortelje til ein vaksen eg 

stolar på dersom eg ser eller 

opplever mobbing 

- Eg kan la vera å mobba sjølv 

- Eg kan spør korleis andre på 

skulen har det 

- Eg kan ta med dei som går åleine i 

leik 

- Eg kan la ver å sjå på mobbing, for 

då er eg like mykje med 

- Eg kan vera open for nye venskap 

- Eg kan bli ven med mobbeoffer 

- Eg kan visa omsorg for andre 

- Eg kan la foreldra mine bli kjende 

med vennane mine 

 

Kva kan skulen og kommunen gjera for 

å forhindre at nokon blir mobba?  

v/Markus Emil Østby 

- Skulen må ha tru på elevane 

dersom dei seier i frå om mobbing 

- Skulen må oppfordre elevane om å 

sei i frå 

- Skulen må ha ein god plan dersom 

nokon blir mobba. Dei må følgje 

opp sakane godt og snakke med 

dei heime. 

- Skulen må følgje godt med i 

friminutta og ha vaksne som er 

med på leiking ute 

- Skulen må visa dei bryr seg om 

elevane. Dei må snakke mykje 

saman.  

- Skulen må samarbeide godt med 

dei heime 

- Kommunen må samarbeide godt 

med skulen 

- Kommunen må oppfordre barn og 

unge til å seia frå dersom dei 

opplever mobbing 

- Kommunen kan  arrangera felles 

aktivitetar eller turar. Det er mindre 

mobbing dersom me kjenner 

kvarandre godt. 

- Kommunen må sørgje for at alle 

skulane I kommunen har felles 



 

reglar dersom det blir oppdaga 

mobbing. 

 

4. Nærbø ungdomskule 

Kva er mobbing?   v/Karl Refsnes 

Johnsen 

- At nokon er slemme med andre 

fleire gonger og/eller over lengre 

tid.  

- Fleire går mot ein person, 

utestenging.  

- Seie stygge kommentarar, fysisk 

vold, freiste nokon.  

- Vere ufine på sosiale medium.  

- Såre folk på forskjellige måtar.  

- Sende stygge blikk.  

 

Kva kan du gjere for å forhindre 

mobbing? 

- Du kan seie ifrå til ein vaksen viss 

du veit om nokon som vert mobba.  

- Du kan prøve å inkludere dei som 

går åleine, spørre om dei vil vere 

med i friminutta. 

- Ikkje støtte mobbarane. 

 

Kva kan skulen og kommunen gjera for 

å forhindre at nokon blir mobba? 

Ha ein plan om kva som skjer viss 

mobbing skjer. 

 

5. Ogna skule 

Kva er mobbing?  v/Ann Kristin Hadland 

- Negativ eller ondsinna åtferd gong 

på gong frå ein eller fleire retta mot 

ein elev som har vanskeleg for å 

forsvare seg.  

- Erting gong på gong på ein 

ubehageleg og sårande måte er og 

mobbing. 

 

Kva kan du gjera for å forhindra 

mobbing? 

- Snakke med alle 

- Respektere alle 

- Ikkje ignorere nokon 

- Gjera ting i lag 

- Inkludera dei som går aleine 

- Vera imøtekomande 

- Gi beskjed til vaksen om du ser 

eller høyrer at nokon blir mobba 

Kva kan skulen og kommunen gjera for 

å forhindre at nokon blir mobba?  

v/Steinar Aareskjold. 

- Kampanjar  

- Lage sosiale aktivitetar/stader 

- Gode planer (mobbeplaner) 

- Foredrag om mobbing/nettmobbing 

- Ha helsesyster på kvar skule 

- Opprette ein mobbetelefon  



 

- Ha konsekvensar for mobbing 

- Ha mange nok vakter i friminutta 

- Straffe skular som ikkje tek 

mobbing på alvor 

- Gjennomføre 

klassetrivselsundersøkingar 

 

6. Tryggheim ungdomskule  

Kva er mobbing? v/ Rebecca Svensen 

 

- Gjentatte negative handlingar mot 

ein særskild elev eller gruppe. 

- Stygge ord, fysisk vold, 

nedsettande kommentarar, blikk, 

setja ut rykte om andre, 

nettmobbing, passiv mobbing.  

 

Kva kan du gjera for å forhindre at 

nokon blir mobba? 

- Støtta mobbeofferet 

- Snakka med vaksne 

- Snakka med mobbar 

 

Kva kan skulen og kommunen gjera for 

å forhindra at nokon blir mobba? 

- Timar der ein snakkar om mobbing 

- Sosiallærar 

- Mobbeplan 

- Mobbeombod 

- Flytta mobbar i staden for 

mobbeoffer 

 

7. Varhaug skule     

Kva er mobbing?   v/  Nikolaj Mijatovic 

- å erte, plage eller seie stygge ting 

mot nokon over lang tid 

- å slåss eller plage nokon fysisk 

over lang tid 

- utestenging, slik at nokon ikkje har 

nokon å ha lag med 

- å gå bak ryggen på andre og seie 

stygge ting om dei, eller ting som 

ikkje er sant 

- å erte nokon for korleis dei ser ut 

- rasisme: plage nokon fordi dei har 

ein annan hudfarge 

- skrive stygge ting om andre på 

nettet 

 

Kva kan du gjera for å hindre at nokon 

blir mobba?   v/  Ingeborg Lye Skretting 

- seie frå til den som mobbar at det 

ikkje er fint og at dei ikkje skal gjere 

det 

- spør om den som mobbar vil ha lag 

- vera ein god venn, som er snill mot 

andre og spør om andre vil ha lag, 

spesielt dersom du ser at nokon 

står aleine 

- sei: Stopp! Ikkje mobb! 



 

- seie frå til ein vaksen på skulen 

- seie frå heime, slik at foreldra kan 

hjelpe til med å snakke med dei det 

gjeld 

- ikkje mobbe sjølv – dersom alle 

bestemmer seg for å slutte sjølv, 

så blir det ikkje så mykje mobbing 

 

Kva kan skulen/kommunen gjera for å 

hindre at nokon blir mobba?   

v/ Hanna Lode 

- ha fleire vakter ute i friminutta 

(elevar på trinna kan vera ekstra 

vakter) 

- snakke om mobbing på 

fellessamling der alle elevane er 

samla 

- snakke med foreldra om at dei må 

følgje med på nettet (Facebook, 

Instagram..), fordi det er lettare å 

skrive stygge ting på nettet enn å 

seie det i verkelegheita 

- ha klassens time, der vi kan snakke 

om slike ting og bli einige om 

korleis vi vil ha det 

- «straffe» dei som mobbar, slik at 

dei ikkje får lyst til å gjera det att, 

for eksempel at dei må stå over 

noko dei verkeleg likar å gjere 

- dei vaksne må bry seg og snakke 

med dei som mobbar og dei som 

blir mobba og også ringje foreldra 

- ordføraren kan kome på besøk og 

snakka om mobbing på skulen 

 

8. Varhaug ungdomskule 

Kva er mobbing? v/  Helle Skrettingland 

Mobbing går over tid. Ord, blikk, 

nettet(anonymt) utestenging, fysisk 

mobbing. 

 

Kva kan du gjere for  å forhindre at 

nokon blir mobba?   

v/ Magnus Berge Galtvik 

- Mobbefri skule. 

- Elevbar sei frå om ein ser mobbing.   

- Gi offeret støtte 

 

Kva kan skulen og kommunen gjere for 

å forhindre at nokon blir mobba?  

v/  Live Skrettingland; 

- Ta tak i mobbarane – gi dei 

konsekvensar 

- Grupper for mobbeoffera kan verke 

stigmatiserande 

- Følg med på medelever at dei har 

det greit. 

 

9. Vigre skule 

Kva er mobbing?   v/ Sindre Stokkeland 



 

Mobbing er å stengje andre ute ved 

kroppsspråk, ved å snakke stygt om klede, 

utsjånad og likande både på sosiale 

medier og elles. Det er å plage nokon om 

og om igjen, det må skje fleire gonger. Det 

kan og vere slag, sparking , spenne bein, 

dytte eller gjere andre dumme ting. 

 

Kva kan du gjere for  å forhindre at 

nokon blir mobba? 

- Vi kan gje beskjed til ein vaksen. 

- Vi kan seie STOPP ikkje mobb!  

- Og elles støtte og hjelpe den som 

vert mobba.  

- Vi kan ha klassenes time, bruke tid 

til å skape eit godt klassemiljø og 

samhald i klassen.  

- Vi kan prøve å inkludere dei som er 

åleine. 

 

Kva kan skulen og kommunen gjere for 

å forhindre at nokon blir mobba? 

Vi kan ha aktivtetsleiarar i friminutta. 

Desse kan vere elevar som har ansvar for 

ulike ting ein kan gjere. Dersom alle har 

noko å vere opptatt med vert det ikkje så 

lett mobbing. Det kan vere fleire vaktar i 

friminutta, og at mobbereglane er i 

klasseromma og at desse vert repetert 

stadig vekk. 

Vi kan ha ein krok( benk) ute i skulegården 

som du kan setje deg på om du er åleine 

og vil ha lag. Då kan andre  (elevar og 

lærarar) sjå deg og kome og spørje om du 

vil vere med.  

 

10. Vigrestad storskule 

Kva er mobbing?  v/ Eline Vold 

- Mobbing er plaging eller erting over 

lenger tid. Det kan også vere 

stygge blikk og utestenging. 

Nettmobbing er også eit stort 

problem.  

- Når det er fleire mot ein. 

- Mobbing kan og vere baksnakking, 

vold og det å spreie stygge, 

usanne rykte om nokon. 

Kva kan du gjere for å forhindre at 

nokon blir mobba? 

- Du kan passe på deg sjølv.  

- Du kan vere inkluderande.  

- Eller du kan gje beskjed, stoppa dei 

som gjer det og gripa inn. 

Kva kan skulen og kommunen gjer for å 

forhindre at nokon blir mobba? 

- Meir å gjer i friminutt og fritid.  

- Sitte inne mykje=ingenting å gjere, 

noko som kan føre over til 

nettmobbing.  

- Følgja meir med på elevane og ha 

mobbeundersøkelse ofte.  

- Ha tydelege reglar og tydelege 

konsekvensar for dei som mobbar. 

Utvise mobbarane. 



 

 

Kommentarar til sak 001/15 

Skulesjef Trond Sunde:   

Gav honnør for kor bevisste de er.  Her er 

mange gode tips om kva leiinga, skulane 

og elevane kan gjere.  Alle kan bidra.  Gi 

beskjed til ein vaksen. Rektor, 

kontaktlærer for elevrådene – ta kontakt!. 

Det er vanskeleg for vaksne å oppdage 

mobbing. Viktig at de som er flinke på 

internett følgjer med og seier frå til vaksne.   

Valfag Til teneste. Gode vakter i 

friminuttene. Rød knapp på heimesida til 

skulen. 

Ros til Vigrestad for tipset om å følgje opp 

(frivillig teneste) slik at alle har det greitt i 

friminutta. 

Heldigvis er mange av momenta de 

nemnde på plass.  Alle skulane skal ha ein 

handlingsplan mot mobbing. Denne skal 

seie kva dei skal gjere for å hindre 

mobbing (forebyggje), og kva dei skal 

gjere viss det likevel blir mobbing (avdekke 

og følgje opp).  Planen skal haldast varm.  

Skulane er opptatt av dette. Vi skal ikkje 

godta mobbing. 

Reglar: 

1. Me skal ikkje mobbe andre 

2. Forsøk å hjelpe andre elevar som 

blir mobba 

3. Ver ilag med dei elevane som lett 

vert aleine 

4. Fortel til ein vaksen og dei heime 

om du ser ein vert mobba. 

 

Mons Skrettingland, Høgre og Svein Arve 

Nygård, Framstegspartiet gav ros til 

innlegga.  

 

VEDTAK:  Saka er tatt til orientering. 

 

 

 

Saksnummer 002/15, Barn og unges 

kommunestyre 04.11.2015 

Saksbehandlar: Anita Heggheim 

Sak - journalpost: 15/2093 - 15/28259 

 

Fordeling av midlar 

 

Orientering: Korleis vart midla brukt i fjor.   

Lærar ved Vigrestad storskule, Jannicke 

Eikås: 30 000 kr til barnetrinnet vart brukt 

til aktivitetsdag med kanonball i Nye Loen.  

Pengene blei brukt på å kjøpe pølse til alle 

og busstransport til/frå Nye Loen. 

Lærar ved Nærbø ungdomskule, Kristine 

Anda:  30 000 kr på ungdomstrinnet vart 

brukt til aktivitetsdag i Nye Loen.  Nærbø 

ungdomskule og Tryggheim arrangerte.  

Innebandyturnering og konsert med 

Tønes.  Det  var grilling av pølser og 

elevane fekk brus. 

 

Følgande forslag har kome inn: 

 



 

1.Bø Skule  

v/Vetle Eriksen og Erik Sunde 

- Same som i fjor! Evt med annen 

sport f.eks innebandy, eventuelt 

med sluttspel 

- Fotballturnering 

- Håndballturnering 

- Bowlingturnering 

- Friidrettsdag 

- Basketballdag 

- Sykkeltur  

- Disco i Loen/ skumparty  

- Kjelkehockey-/ ishockeyturnering 

- Sykkeltur til stranda 

- Open dag på Jærmuseet med ulike 

aktivitetar. 

- Felles lage-/aktivitetsdag på torget 

på Varhaug, få med ulike lag og 

organisasjonar t.d. 

Bondekvinnelaget, Jæren Kystlag, 

Husflidslaget, idrettslaga osv. Dei 

kan då få lært oss ting og få vist 

kva dei kan! Kanskje kan også folk 

frå ungdomsklubbane også vere 

med? Dette kan bli variert og 

spennande! Elevane frå dei 

næraste skulane/ bygdene kan 

sykle, og pengar kan brukast til 

materiale vi bruker til laging. 

- Skulequizturnering 

OBS! Det sosiale er viktigast 

 

2. Høyland skule   

v/ Ida Reve 

a) Drikkefontene ute i Nye Loen.  

b) Kvar skule deler beløpet for å kjøpa 

spel eller anna som ein kan leika med ilag.  

 

3. Motland skule  v /Liv Ingrid 

Haveland 

Vi likte oss veldig godt på aktivitetsdagen i 

Loen i fjor. Heilt supert med kanonball som 

aktivitet. Det er ein dag alle hugsar som ei 

fin oppleving, alle hadde det kjekt.  

 

4. Nærbø ungdomskule  

v/ Ida Risa 

Ny aktivitetsdag. Var veldig kjekt i fjor der 

me fekk vere med dei andre skulane.  

 

5. Ogna skule  

v/ Jonas Sveinsvoll 

Mellomtrinnet: diskotek 

Ungdomstrinnet: diskotek 

(sosialt, lett å ta kontakt med andre, aktiv, 

noko alle kan klare..) 

 

6. Tryggheim ungdomskule   

v/ Asle Dyngeland.   

Turnering for dei elevane som vil vera med 

på det + å ha song/ dans for andre elevar. 

Slutta av med konsert med Silo og saft. 

 



 

7. Varhaug skule  

v/ Nikolaj Mijatovic 

Vi hadde mange forslag, men vart einige 

om å gå for aktivitetsdag, med for 

eksempel 

fotballturnering/håndballturnering/ishockey

turnering, til våren, med matservering. 

Dette vart vi einige om fordi det er gildt å 

få møte mange elevar frå ulike plassar 

same dag og gjera noko i lag. Vi trur det 

blir nok pengar til dette. Vi trur og at 

mange vil like dette forslaget, fordi dei 

fleste likar slike aktivitetar.  

 

8. Varhaug ungdomskule  

v/Helle Skrettingland    

Inne/ute aktivitetar på eit av idrettsanlegga 

i kommunen. Men viktig at ein vel 

aktivitetar som aktiviserer alle elevane.  

(Andre idrettar enn fotball og handball f 

eks kanonball eller volleyball 

 

9. Vigre skule   

v/Sindre Stokkeland.   

Elevrådet ved Vigre har forslag om å 

bruke desse pengane til ein aktivitetsdag/ 

idrettsdag i Nye Loen i juni som dette året.  

Det kan vere kanonball men og andre 

idrettsaktivtetar. 

 

10. Vigrestad storskule 

Ungdomstrinnet v/Eline Vold 

Ungdomstrinnet foreslår at me kan ha ein 

dag der me har turnering i ballsport. Det 

skal vere noko som ikkje er vanleg slik at 

alle føler mestringsfølelse.  Grunnen til at 

me vil ha dette er 

- Fysisk aktivitet 

- Mykje deltagelse 

- Anneleis og gildt 

- Sosialt 

Forslag til kva me kan gjer er: 

- Tvillingfotball 

- Kanonball 

- Rumpefotball 

Det hadde vert kult og morosamt viss vi 

hadde hatt beste kostyme slik at folk 

hadde blitt engasjert.  

 

Mellomtrinnet v/Marte Voll 

- Barnetrinnet foreslår å kjøpe nye 

leiker/ nytt utstyr til bassenga i 

kommunen. 

- Alle skulane bruker bassenga 

- Dei gamle leikane er øydelagte og 

kjedelege 

- Vi kan glede oss til å ha symjing 

- Leker inspirerer 

- Dei som er redde i vatnet kan få 

betre/ tryggare leiker 

- Betre utstyr gir betre timar og betre 

læring. 

 

 



 

Etter framlegget:  Gruppemøte 

 

Frå diskusjonen: 

Bø skule:  Det sosial viktigast! 

Høyland skule: Aktivitetsdag.  

Nærbø u.skule: Ida Risa: Aktivitetsdag 

Ogna skule: Jonas Sveinsvoll: Discotek – 

Ognahallen. 

Tryggheim Asle Dyngeland: Turnering – 

idrett.  

Varhaug u.skule: Helle Skrettingland: 

Volleyball og kanonball.  

Vigre skule: Sindre Stokkeland: 

Aktivitesdag i Nye Loen. 

Ogna skule: Steinar Aareskjold. Støtter 

Tryggheim sitt forslag. 

 

Maren Pommeresche Knudsen fremja på 

vegne av Vigrestad storskule, Tryggheim 

ungdomskule, Nærbø ungdomskule og 

Varhaug ungdomskule  fellesforslaget: 

AKTIVITETSDAG: Transport og mat, 

Nærbø.  

Flere alternativ å velge: tvilling fotball, 

kåring beste kostyme.  

Rebecca Svendsen, Tryggheim 

ungdomskule la til: Musikklærarane lager 

ett felles musikk- eller dramaopplegg.   

 

Ogna skule: Discotek. Fri aktivitet. Kveld. 

Uformell aktivtet.  

 

UNGDOMSTRINNET: 

2 forslag vart tatt til avstemming:  

1. Det blir bevilga kr. 30 000 til 

AKTIVITETSDAG med 

Tvillingfotball, kanonball og 

musikkopplegg, + kåring av beste 

kostyme med premie + eventuell 

framføring eller konsert til slutt.      

15 stemmer.  Vedtatt 

 

2. DISKOTEK med uformell aktivitet 

ein kveld fekk 0 stemmer.  

 

Vedtak: 

Det blir bevilga kr. 30 000 til 

AKTIVITETSDAG med Tvillingfotball, 

kanonball og musikkopplegg, + kåring av 

beste kostyme med premie + eventuell 

framføring eller konsert til slutt.       

Skulane samarbeider om å arrangera 

fellesarrangementet. 

 



 

 

 

BARNETRINNET 

Varhaug skule støtter Bø skule sitt forslag 

om disko med skumparty. 

Vigre skule og Bø skule: aktivitetsdag i 

Loen med aktivitetar. 

Ronja Jensen Nærland: Vigrestad 

storskule støtter Ogna skule sitt forslag om 

disko. 

Ogna skule støttar Motland skule og Vigre 

skule sine forslag om aktivitetsdag. 

Høyland skule, Ida: Aktivitetsdag i Nye 

Loen. 

 

3 forslag vart tatt til avstemming:  

1. Skumparty  (Bø skule) 0 

2. AKTIVITETSDAG (Vigre skule) 13  

stemmer.  Vedtatt. 

3. Diskotek (Ognas forslag)  8 

 

Vedtak: 

AKTIVITETSDAG 

Skulane samarbeider om å arrangera 

fellesarrangementet. 

 

 

            

 

Saksnummer 003/15, Barn og unges 

kommunestyre, 04.11.2015 

Saksbehandlar: Anita Heggheim 

Sak - journalpost: 15/2093 - 15/28257 

 

Spørsmål 

1. Bø skule 

Korleis tenker de å arbeide for at 

Pyttaskogen fortsatt skal vere ein god 

plass å bruke for barn og unge?   

Ordføraren: Nye Vegen kjem nord 

for Pytten.  Brua må gjerast så lang 

at det går godt å passere.   Då blir 

den gamle vegen stengt  

Kva ville ordføraren gjort om han såg at 

nokon blei mobba?   

Ordføraren:  Sagt frå til den som 

mobba.  Gitt beskjed til dei som har 

ansvar.   

 

Kor mange flyktningar tenker Hå å ta inn? 

Rådmannen:  Politikarane har 

bestemt 30 i 2015.  Det er kome 

44.  Det blir mange på grunn av at 

dei som er her også vil ha med 

familien sin.  30 nye kjem i 2016 og 

25 i 2017 

 

Time kommune har leirskule for 7. trinn, på 

Evje.  Kvifor bruker ikkje Hå pengar på 

dette?   

Waldemar Pettersen: Skulane 

legg opp leirskuleopphald sjølv, i 

samarbeid med foreldra.. 



 

Kva tenker de politikarar om å prøve 

leksefri skule?   

Waldemar Pettersen: Det er opp 

til den enkelte skulen i samarbeid 

med foreldra.  Lekser er bra når det 

blir gitt på ein god måte – dvs jobbe 

meir med ting du har lært, og at 

oppgåvene er passe vanskelige. 

Trond Knutsen, Nærbølista – 

kommentar 

Katrine Vigrestad, Vigrestad 

storskule:  Elevrådet ønsker 

passemed lekser.                                                   

Eline Vold, Vigrestad storskule: 

17 sider å lese til i morgon er 

mykje.  God ide med tverrfaglege 

lekser – døme norsk / 

samfunnsfag. 

2. Motland skule  

Kva planar har de for meieritomta på 

Nærbø? 

Ordføraren:  Det som er bestemt: 

kommunen er avhengig av dei som 

eig tomta.  Det skal lagast ein 

sentrumsplan, fyrst for Nærbø, så 

for dei andre stadane.  Der er 

torget, nedover mot Jadarheim og 

meieritomta med.  Det viktige er at 

vi klarer samarbeide med dei som 

eig for eit godt sentrum.   

Trond Knutsen, Nærbølista  – 

kommentar. 

Tone Elin Berge, Arbeiderpartiet – 

kommentar.  Oppfordra barn og 

unge til å diskutere korleis de vil ha 

det i sentrum – jfr sentrumsplan. 

 

3. Nærbø ungdomskule   

Korleis er det å vere ordførar?   

Ordføraren:  Lede kommunestyret, 

representerer kommunen ved 

mange høve.  Det er gildt. 

Kvifor fekk KrF ordførar og ikkje 

Nærbølista når dei fekk flest stemmer?   

Ordføraren: Folket vel 

kommunestyret.  Så vel 

kommunestyrefleirtalet kven dei vil 

ha til ordførar. 

Kva er planen for meieritomta?   

(sjå svar til Motland skule) 

Kor lang tid har de tenkt å bruke på å 

grave rundt på Nærbø? Nå må me sykle 

mange omvegar når me skal på skule og 

trening. 

Ordføraren: Veganlegget ved 

Statoil skal vere ferdig før jul 

 

4. Ogna skule   

Er det planer om å ha ei helsesyster som 

er meir tilgjengeleg på skulen? (Kunne då 

for eksempel gjennomført og hatt fleire 

jente- og gutegrupper.) 

Rådmannen:   Helsesøstere er 

vanskeleg å få tak i – det blir 

utdanna få.  Det er ikkje planar om 

større stilling som helsesøster nå. 

 

 



 

5. Tryggheim ungdomskule  

Kvifor har ein laga så høge kantar langs 

vegen frå Statoil mot Nye Bø skule?   

Ordføraren: I tida mellom 

spørsmålet vart sendt inn og møtet 

i dag, har det blitt fyllt på med asfalt 

slik at desse skal være lavere nå.  

Er det reglar som gjeld for kor høge 

hekkane kan vera. Me opplever 

vanskelege kryss fordi hekkane er så 

høge? 

Rådmannen:  Hekk skal vere maks 

60 cm høg.  Grunneigaren har 

ansvar for å halde hekkane nede.  

Nokre gonger gir kommunen 

beskjed.   

Vil det koma meir sykkelstigar? Saknar 

sykkelsti langs Kvia vegen. 

Rådmannen: Det blir lagt inn meir 

pengar til sikring ved Bø skule.  Det 

blir også sykkelsti langs 

omkjøringsvegen frå Bernervegen 

til Bjolandsvegen.  Det blir ikkje 

bestemt sykkelsti mot Kvia nå. 

Ordføraren:  Det er laga ei 

prioriteringsliste for kvar vi ønsker å 

lage sykkelstiar.  Vi legg vekt på 

om det er skuleveg.  Prestekrysset 

og oppover.  Vigrestad mot 

Hadland.  Garborg – Risa er dei 

neste som står for tur. 

 

 

 

6. Varhaug skule   

Kvifor har det blitt bestemt at alle elevar 

skal gå på skulen kvar dag frå dette året ?    

Ordføraren:  Rektorane meinte det 

var best, og kommunestyret sa at 

slik skulle det bli. 

Vi har høyrt at nokre skular i landet har 

lengre skuledagar og at dei då slepp 

heimearbeid. Er det moglegheit for at vi 

kan ha det slik i vår kommune? 

 

Kvifor brukar vi skulen vår når det er val? 

Kunne vi ikkje heller brukt Idrettshuset? 

Marianne Espedal Boge:  

Valglova seier at lokala må vere 

tilgjengelige og praktiske for 

velgjarane.  Valgstyret i kommunen 

har bestemt å bruke skulane. 

Kan vi få større skule, slik at vi kan få ha 

musikk i musikkromet og ikkje treng å 

bruke det som klasserom?   

Ordføraren: Vi har ikkje råd til 

store byggeprosjekt nå 

 

Er det moglegheit for at vi kan få varm mat 

på skulen i vår kommune?   

Waldemar Pettersen: Nokre av 

skulane har kantine, andre har ikkje 

kjøkken som er godkjent for varm 

mat.  Dei nye skulane får kantine.  

Skulane må finne plass til stilling på 

eige budsjett 

Kvifor har vi ikkje basseng på Varhaug? 

Ordføraren: Det kostar mykje å 

bygge, og det kostar mykje å drive.  

Politikarane har vurdert at vi ikkje 

har råd nå. 



 

Mons Skrettingland - kommentar 

7. Varhaug ungdomskule 

Inneklimaet på skulen har for store 

variasjonar i temperatur og luftkvalitet 

gjennom skuleåret. Dette gjeld for enkelte 

klasserom og det påverkar 

konsentrasjonen i timane. Kva kan 

kommunen gjere med dette ?  

Arne Birkeland: Varhaug 

ungdomskule vart bygd i 1986. 

Vedlikehaldsavdelinga i kommunen 

har ansvar for tilsyn med teknisk 

anlegg og ventilasjon. Internkontroll 

for  bygg tar helsetilstand på kvart 

enkelt bygg. Tilsyn på skolen er nylig 

foretatt. Kommunen har fått pålegg 

om å betre manglar; har ordna det 

som var påpeikt. Det er ikkje sikkert at 

inneklima er blitt betre for det. Det må 

eventuelt monterast nytt 

inneklimaanlegg.  

 

8. Vigre skule 

Elevrådet og elevane er veldig leie for at 

politikarane vil legge ned Vigre skule. Vi 

veit at det ikkje har nokon hensikt å spørre 

kvifor, (det spurte vi om i fjor) men har 

berre lyst til å seie at vi tykkjer det er 

veldig leit, og at fleire elevar tok til tårene 

då det vart endeleg avklart at skulen skulle 

leggjast ned. 

Ordføraren:  Vi ser at dette har 

vore ein trøttande situasjon for 

dykk.  Nedlegginga har handla om 

skulemiljø, fagleg miljø og 

økonomi. 

Kva vil de gjere med Vigre skule når han 

blir lagt ned? 

Waldemar Pettersen: Det er 

planen at det skal gi kontor for 

PPT.  Det er sett av 2 mill. 

Ordføraren: Håpar at skulen skal 

fortsatt vere samlingsplass. 

 

9. Vigrestad storskule 

Kvifor kan ikkje 9 og 10 trinn på Vigrestad 

Storskule få data slik som 8 trinn har? 

Waldemar Pettersen:Norma er at 

alle elever skal 1 PC, og 3 elevar 

pr. PC på barnetrinnet. Vi tar 

utbygginga litt etter litt.  Systemet 

er at 8.klassingane får nye etter 

kvart. Den beheld dei til dei går ut 

av 10. trinn. Då overtar 

barneskulane den gamle PCen.  

 Er det mogleg at toget kjem oftare? 

Ordføraren:  Vi er avhengig av 

NSB og jernbaneverket om fleire 

avgangar.  Kommunen pushar på 

dei.  Og så må folk vise at dei 

brukar toget. 

 

 

Ordføraren heva møtet og takka barn 

og unges kommunestyre for eit godt 

møte.  

 

 

 



 

 

 

 

 

 

 

 

 

 

 

 

 

 

  

 

 

  

 


